დეივ უეკლი (DAVE WECKL)

http://www.daveweckl.com/

უკვე 20 წელია დეივ უეკლს (Dave Weckl) როგორც მისი თაყვანისმცემლების, ასევე კოლეგების თვალში თანამედროვე მუსიკალური სცენის ერთ-ერთი ყველაზე გამოჩენილი მუსიკოსის რეპუტაცია აქვს.

დეივი დაიბადა სეინტ ლუისში (შტატი მისური) 1960 წლის 8 იანვარს. დედამისი მუსიკის მოყვარული იყო, ხოლო მამას ჰობი როიალზე დაკვრა ქონდა. დეივმა დაახლოებით რვა წლის ასაკში დაიწყო დასარტყამ ინსტრუმენტებზე დაკვრა. სკოლის მაღალ კლასებში სწავლის დროს მისი გამორჩეული მუსიკალური შესრულებისთვის სკოლის ჯაზ ჯგუფში მან ბევრი ჯილდო მიიღო NAJE-სგან (National Association of Jazz Educators - ჯაზ-მასწავლებლების ნაციონალური ასოციაცია). დეივი ასევე ბევრ ადგილობრივ ჯგუფთანაც უკრავდა და ამავდროულად სწავლობდა Bob Matheny-სთან და Joe Buerger-თან. 16 წლის ასაკში მან ადგილობრივ პოპ და ჯაზ ჯგუფებთან დაიწყო პროფესიონალურად დაკვრა. 19 წლის ასაკში კი, 1979-ში, კონეკტიკუტში გადასახლდა ბრიჯპორტის უნივერსიტეტში მუსიკის შესასწავლად. ნიუ იორკის ერთ-ერთ კლუბში თავის ჯგუფ Nite Sprite-თან დაკვრის შემდეგ მან ქება მიიღო გამოჩენილი მუსიკოსების - სტივ ხანის (Steve Khan), მაიკლ ბრეკერისა (Michael Brecker) და განსაკუთრებით კი, დიდი პიტერ ერსკინისგან (Peter Erskine). სწორედ პიტერმა ურჩია დეივი თავის კოლეგებს ჯგუფში French Toast, რომელიც მიშელ კამილოს ჯგუფის წინამორბედი იყო. ამ ჯგუფის ლეგენდარულმა ბასისტმა ენთონი ჟეკსონმა დეივი ურჩია 1983 წლის Simon and Garfunkel-ის ხელახლა შეკრების ტურნესთვის. ამ ტურნეში მონაწილეობის შემდეგ დეივს უკვე რეგულარულად იწვევდნენ ტელევიზიაში, საუნდ ტრეკების სესიებზე, და ასევე ჩანაწერების გაკეთებაზე ისეთ მუსიკოსებთან, როგორებიცაა ჯორჯ ბენსონი, პიბო ბრაისონი, დაიანა როსი, რობერტ პლანტი და ა.შ.

1985 წელს, როცა ჩიკ კორეა ახალ Elektric Band-ს აყალიბებდა, მაიკლ ბრეკერმა ჩიკს ურჩია, ახალგაზრდა დეივისთვის მოესმინა. ეს იყო შვიდწლიანი მჭიდრო მუსიკალური თანამშრომლობის დასაწყისი როგორც Elektric Band-ში, ასევე Akoustic Band-ში, რისი შედეგიცაა 9 ალბომი, 3 ვიდეო და გრემი  Akoustic Band-ის პირველი ალბომისთვის.  Elektric Band-მა აჩვენა დეივის შეუდარებელი შემსრულებლობა და ახლებური მიდგომა ელექტრო და აკუსტიკური დასარტყამი ინსტრუმენტების გაერთიანებისადმი, რამაც უეკლს მსოფლიო აღიარება შესძინა.  Elektric Band-მა 10-წლიანი პაუზის შემდეგ გააგრძელა ტურნე 2005-ში და ჩაწერა ახალი ალბომი "To the Stars". როგორც სოლო მუსიკოსმა, დეივს დღეისთვის ჩაწერილი აქვს 10 თავისი ალბომი - "Masterplan", "Heads Up" და "Hardwired" (GRP/MCA records-ზე), Dave Weckl Band-თან გამოშვებული "Perpetual Motion", "Transition", "The Zone", "Synergy", "Rhythm of the Soul", კონცერტი "The Dave Weckl Band, LIVE (and very plugged in)", და შედარებით ახალი, 2005 წლის "Multiplicity" - ეს ყველა Stretch/Concord Records-ზე. მიუხედავად იმისა, რომ ბოლო წლების განმავლობაში დეივი საკმაოდ დაკავებულია საკუთარი ჯგუფით, მას მაინც რჩება სხვა მუსიკოსებთან დაკვრის დროც - ყველაზე ხშირად გიტარისა და კლავიშების ლეგენდებთან - მაიკ სტერნთან და ჩიკ კორეასთან. როცა არაა ტურნეზე, დეივი დაკავებულია სესიებზე ჩაწერით, ჩანაწერების მიქსინგით და სხვა პროექტებით - ეს ყველაფერი ლოს ანჯელესიდან, სადაც ამჟამად ცხოვრობს.

თავისი მჭიდრო კარიერის მიუხედავად, დეივი ასევე ასწავლის - ატარებს ბევრ სერმინარს და დრამ-კლინიკას. ის ამბობს - "ჩემი მიზანია, შთავაგონო რაც შეიძლება მეტ ახალგაზრდა (და არც ისე ახალგაზრდა) ადამიანს მუსიკის დაკვრის სურვილი, იქნება ეს დასარტყამი თუ რაიმე სხვა ინსტრუმენტი. დღესდღეობით მსოფლიოში ყველანაირი ნეგატიურობა არსებობს და მე ვთვლი, რომ ასე ჩემი პოზიტიური წვლილი შემაქვს სულიერი ბედნიერების მისაღწევად, რისი ნაწილი მუსიკაც შეიძლება იყოს, თუ ადამიანი ამას ისურვებს. მშობლებო, თუ თქვენს შვილს აქვს მუსიკის ნიჭი, მოგიწოდებთ, მისცეთ მას ამ ნიჭის განვითარების საშუალება!". როდესაც არ მოგზაურობს და ლოს ანჯელესშია, დეივი ასევე იღებს სტუდენტებს საკონსულტაციო სახის გაკვეთილებისთვის, ამიტომ თუ დაინტერესებული ხართ, შეგიძლიათ მიწეროთ ელ. ფოსტაზე Weckman1@earthlink.net. მას აგრეთვე ბევრი სასწავლო ვიდეო აქვს გამოშვებული - DCI/Warner Bros. Music-ზე გამოსული შედარებით ძველი და ძალიან პოპულარული მასალა, და ასევე მისი ბოლო სამი ვიდეო/DVD/წიგნი/CD, "A Natural Evolution", რომელიც მისაწვდომია Carl Fischer Publishing-ის მეშვეობით. მას აგრეთვე აქვს სასწავლო მასალა Virtual Drummer School-ის საიტზე - www.virtualdrummerschool.com.

დეივის ინსტრუმენტის ხმა არის მისი კარიერის განმსაზღვრელი ხელწერა. მან შექმნა ინსტრუმენტები, რომლებიც მის სახელს ატარებენ - Sabian Cymbals, Yamaha Drums, Vic Firth Sticks, და Remo-ს პროდუქცია (დამატებითი ინფორმაციისთვის იხილეთ GEAR კატეგორია მის საიტზე). დეივის მხარდამჭერი სხვა კომპანიებია - Shure microphones and In Ear Monitor system, May bass drum

mounting system, XL Specialty Cases და LP products.
